
अतारांकित प्रश्‍न संख्‍या  3520
जिसका उत्‍तर 26 मार्च, 2018 को दिया जाना है ।
.....
भू-जल की क्षति
3520. श्री संजय सिंह: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या सरकार को देश के उत्तर-पश्चिमी क्षेत्र में 33 क्यूबिक किलोमीटर भू-जल की क्षति के बारे में जानकारी है; 
(ख) 
क्या सरकार को इस बात की जानकारी है कि पंजाब, हरियाणा और राजस्थान क्षेत्र में 109 क्यूबिक किलोमीटर की भू-जल की भयप्रद क्षति हुई है; तत्संबंधी राज्य-वार ब्यौरा क्या है; और 
(ग) 
यदि हां, तो यह सुनिश्चित करने के लिए क्या कदम उठाए गए हैं कि इस क्षति की भरपाई की जा सके; तत्संबंधी वर्ष-वार ब्यौरा क्या है?

उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) से (ग) वर्ष 2009 में ‘नेचर’ नामक पत्रिका में प्रकाशित अध्ययन के अनुसार भारत के राजस्थान, पंजाब, दिल्ली और हरियाणा राज्यों में अगस्त, 2002 से अक्टूबर, 2008 के दौरान निवल भूमि जल हानि लगभग 109 घन किमी. आकलित की गई है। वर्ष 2009 में ‘जियोफिजिकल रिसर्च लेटर्स’ में  प्रकाशित एक अन्य अध्ययन में यह पता चलता है कि भारत के सिंधु, गंगा और ब्रह्मपुत्र बेसिनों में अप्रैल, 2002 से जून, 2008 तक प्रति वर्ष लगभग कुल 33 घन किमी. भूमि जल की हानि हुई है। 
जल, राज्य का विषय होने के नाते जल की निरन्तरता और उपलब्धता सुनिश्चित करने के लिए जल संसाधनों के संवर्धन, संरक्षण और कुशल प्रबंधन के उपाय प्राथमिक तौर पर संबंधित राज्य सरकारों द्वारा किए जाते हैं। तथापि, केंद्र सरकार द्वारा भूमि जल के संरक्षण हेतु किए गए उपाय यूआरएल-http://mowr.gov.in/sites/default/files/MeasuresForGW-Depletion_1.pdf पर उपलब्‍ध है।

